
Ann A 22.03.2026 - 29.03.2026 - Cuinta domënia de 
Carsëma 

n. 17 

Di dij de sce ala vita 

 Ez 37, 12b–14  |  Rom 8, 8–11  |  Jan 11, 1–45 

  

Dal Vangele do San Mt 5, 13–16:  

Te chël tëmp s'â amaré Làzarus da Betania, le fre de Maria y Marta. Maria ê chëra che â unt 

le Signur cun öre y che ti â assuié i pîsc cun sü ćiavëis. Porchël ti à les sorus lascè al savëi a 

Gejù: Signur, to amich é amarè.  Canche Gejù ê rové dailò, àl ciafè Làzarus che ê bele cater 

dis te fossa.  Marta ti à dit a Gejù: Signur, sce te fosses stè chilò, ne foss mi fre nia mort. Marta 

ti à dit a Gejù: Mo inće śëgn sai: Döt, do ći che te prëies Idî, él ël che te darà. Gejù ti à dit: To 

fre ressoriarà. Marta ti à dit: I sa ch’al ressoriarà dala ressoreziun l’ultimo dé. Gejù ti à 

respognü: Iö sun la ressoreziun y la vita. Chël che crëi te mè viarà, inće sc’al mör, y vignun 

che vir y crëi te mè, ne moriarà mai. Canche Maria ê rovada dailò, olache Gejù ê, y l’à odü, 

s’àra inslenè jö dan sü pîsc y ti à dit: Signur, sce te fosses stè chilò, ne foss mi fre nia mort. 

Gejù, da odëi sciöch’ara pitâ y sciöche inće i iüdes che ê gnüs impara pitâ, s’â emozionè dër 

dassënn, ch’al tremorâ. Al à damanè: Olâ l’ëise pa sopolì? Ares ti à respognü: Signur, vì y 

ćiara! Gejù pitâ. Gejù s'â emozionè dër sot y é jü pormez ala fossa. Gejù à dit: Tolede demez 

la pera! Dailó ál cherdè cun usc sterscia: Làzarus, vì fora! Gejù ti à dit: Desliedi les fasces y 

lascédele jì. Tröc di iüdes, che ê jüs da Maria y â odü ći che Gejù â fat, é rovà a crëie te ël. 

 

 

 

 

 

 

 

ANTIFONA 

Ensciö dij le Signur: Iö sun la 

ressoreziun y la vita. Vignun che crei 

te mé, ne moriará mai. 

 

 Letöres dla FESTA DAL INGRES DE GEJÚ A IERÚSALEM | domënia dal orí: 

 Mt 21, 1–11  |  Is 50, 4–7 |  Fil 2, 6–11  |  Mt 26, 14 – 27, 66 



 

 

Edema liturgica dai 22.03. ai 29.03.2026 

2026 Ora Mëssa 

Cuinta domënia de 

Carsëma        22.03.2026  
Lea, Elmar 

 

Oferta por la dlijia 

     9:30 

   10:00           

     

    

    

Staziuns  (consëi de cöra) 

S.Mëssa por la comunité           Pater da Oies 

en onur de S.Ujöp  y festa dl pere cun  

le grup“Mësses por les families“ 

 aniv. + Teresa Ferdigg 

 ++ de familes Agreiter - Trú 

 

LÖNESC -     23.03.2026 
Turibio Mongrovejo, Rebeca 

  19.00 - S.M. a La Plí 

MERTESC -  24.03.2026           
Elias, Oscar Romero, 

Caterina, Simon 

    7:30  

    

S.Mëssa di scolari               letur: Barbara 

         en onur di S.Angeli Custodi     

MERCUI -      25.03.2026 
GRAN FESTA 

DL'ANUNZIAZIUN DAL 

SIGNUR, Annunziata 

  --- 

JÖBIA -        26.03.2026 
Larissa (Lara), Tecla 

    

   16:00 

 

Staziuns cun i mituns y mitans dla  

Pröma Santa Comuniun 

VËNDRES -  27.03.2026 
Haimo, Augusta 

  7.30 - S.Mëssa a Lungiarü 

SABEDA -     28.03.2026 
Guntram, Adelheid 

  18.30 S.Mëssa prefestiva a San Martin 

FESTA DAL INGRES 

DE GEJÚ A 

IERÚSALEM | domënia 

dal orí -          29.03.2026 
Helmut, Ludolf 

 

Oferta por la dlijia 

 

ORA NÖIA!! 

    

    

 

   10:00 

 

    

 

    

Se abinun sot la scora.  

I mituns/ans é bel inviá a porté les stanges dal 

orí 

Benedisciun dl orí – prozesciun te dlijia     

S.Mëssa cun la Pasciun          Siur Klaus 

 aniv. + Stefanie Feichter Zingerle 

 aniv. + Amalia Craffonara Deiaco 

 

Incuntada cun la popolaziun te palestra 



 

 

 

 

    Informaziuns y terminns 
 

 

Incuntada cun la popolaziun: en domënia ai 29.03 do mëssa é döta la comnité dër bel 

inviada ia te palestra al incuntada cun le Cosëi de Cöra, por de val informaziuns fora 

dla vita y le dagní de nosta cöra. Dedô saral ince la poscibilité de se mangé na panicia 

y na tutra y sté n pü adöm. Gnide tröc!  

 

La “Pilgergemenischaft” de Südtirol  organisëia la sabeda, ai 11.04.26 la 

Sternwallfahrt”(desdita l’ann passé) da deplü posċ de Südtirol por rové düc adöm a 

Balsan, olache al sará dales 16:00 na mëssa cun le Vësco.  Por la Val Badia vëgnel fat 

insciö: I se incuntun dales 7:30 a Longega por jí cun la coriera a La Pli, olache al sará 

na picera funziun te dlijia. I jun a pe fina a Sares y spo inant cina a San Laorënz, por tó 

la ferata por Balsan. Do mëssa gnunse indô zoruch cun la ferata y coriera cina a 

Longega, olache i un i auti. Por informaziuns: Annamaria Fiung 347 5277810 

 

Ai 6 de aurì gnarale tignì la sentada genarala dl Sport Club Amatorial Antermeia 

cun les lites dl nü Consëi Diretiv (2026-2030). I sun na picia realtè de nosc paisc, mo 

cun l’aiüt di volontars sunse bugn a mantigni vì le sport y l’ativitè por la comunitè. 

I inviun chi che à vëia da contribuì cun idees, entusiasm y enpü de sò tëmp a se mëter 

a desposiziun por fa pert dal nü Consëi Diretiv. Al ne o nia ester competënzes 

particolares: basta la vëia de colaborè y la vëia de fà val de bun por nosc paisc y por süa 

comunitè. Chi che foss interessè/interessada dess contatè Herbert al 3485623348 o se 

lascè adintëne pro un di mëmbri dl Consëi Diretiv atual anter le 26.03. Dilan bele 

danfora por Osta disponibilitè! 

 

Ester geniturs – löm y ambria; insciö sciöche i sun, vára bun y canche i me stënti, me 

chiri aiüt. Chësc è le slogan dl sorvisc de Sostëgn bunorí por families. Al é n sorvisc 

por düc i geniturs che vëgn docá, geniturs susc y families cun mituns danter 0 y 3 agn, 

che éte situaziuns de desfida. Nüsc esperc dl ciamp sanitar y sozial dá consëis aladô dles 

ghiranzes y ciafa deboriada soluziuns adeguades. Le sorvisc é debann, confidenzial y 

volontar. Por plü informaziuns podëise se lascé aldi a chësc contat: Tel.: 333 6203945 

- Email: fruehe.hilfen@bzgpust.it  Le sorvisc sará a desposiziun tl alzada a tera dl raiun 

sozio-sanitar Val Badia te chësctes dates: 23.03.26; 20.04.26; 18.05.26; 15.06.26; 

27.07.26; 17.08.26 

 

La Comunite Comprensoriala de Puster chir families de sostëgn: Al é cotan de 

families che röia te de ries situaziuns y che adora aiüt. Porchël vëgnel chirí families, 

pers o ince porsones sores, che sciafia da tó y acompagné n möt o na möta por valgönes 

ores o valgügn dis al'edema y da ti ester insciö de aiüt ales families che á debojëgn. Por 

deplü informaziuns contatede l’equipe spezialistica che se dá jö cun afidamënc familiars 

y che respognará ion a ostes domandes: Claudia Gasteiger y Lisa Hofmann - 0474 

412925 - anvertrauung.affidamento@bzgpust.it. 

 

mailto:fruehe.hilfen@bzgpust.it


 
 

 

 
 
 

La farmacia Pütia a Picolin é stlüta dai 22 ai 29 de merz. 

 

Le dotur Eduard Agreiter é demez dai 23 cina ai 25 de merz (dal lönesc cina le 

dedemesaledema da misdé) y vëgn sostituí dala doturia Grete Mahlknecht 349 06 67 

034. 

 

______________________________________________________________________________ 
 

Impressum: Ploania Antermëia - redaziun Carlo Plazza 
Comunicaziuns: cina la jöbia sëra a carlo.plazza@hotmail.com | o tel.  3803520465 

24.03.2026 Annalena - Lena 

29.03.2026 Carlo Plazza –Verena Winkler  

 
29.03.2026 Toni - Raphael A. – Karol - Magdalena 

 
 

 

 
 

 
 

 
 

 

 

Les mius aodanzes por le compliagn ti fajunse a  

Feichter Maria Anna (82).   Döt le bun. 

Nos porsones adorun sëgns por crëie. Y Gejú nes dá ci che i adorun. Le Vangele de Jan nes 

cunta de set sëgns de Gejú che nes dëida: le miraco dal vin a Cana, la varijun dl fi de n 

funzionar dl rëgn, la multiplicaziun dl pan, Gejú va a pé sön le lech, al varësc le paralisé pro 

le lech de Betesda y i verc pro le lech de Siloach. La ressoreziun de Lazarus é le setimo sëgn. 

La maratia de Lazarus ne porta nia ala mort, dij Gejú. "Ara é d’ütl por la glorificaziun de Dî“. 

(Jn 11,4) Inlaota é a chësta maniera tröc gnüs credënc. Sunse incö daverc a de te' sëgns che 

podess nes lascé conësce les operes de Dî? 


